
PENILAIAN AWAL 
PERTANDINGAN KIK 

PERINGKAT NEGERI SELANGOR

SHAH ALAM, 4 JULAI - Dua Kumpulan Inovatif dan Kreatif (KIK) dari Majlis Bandaraya 
Petaling Jaya (MBPJ) telah menyertai penilaian awal Majlis Persada Inovasi Perkhidmatan 

Awam Negeri Selangor (MPIPANS) 2019 yang telah diadakan di ballroom Dewan Jubli Perak 
Sultan Abdul Aziz, Shah Alam.

Dua kumpulan tersebut terdiri daripada Jabatan Pembangunan Kemasyarakatan atau dikenali 
sebagai kumpulan Generasi Petaling Jaya (GenPJ) dan Jabatan Pengurusan Sisa Pepejal 
dan Pembersihan Awam iaitu kumpulan Waste Warrior.

Kumpulan Generasi Petaling Jaya (GenPJ) telah mempersembahkan projek skim kompos 
mudah sejahtera komuniti alam lestari manakala kumpulan Waste Warrior memperkenalkan 
projek ‘eco mobile rostrum’.

Kedua-dua projek berkenaan mempunyai fungsi kelebihan dan dilihat mampu menambah baik 
perkhidmatan Majlis pada masa akan datang. Majlis menyasarkan untuk menduduki tempat 
tiga terbaik bagi kedua-dua projek berkenaan di Majlis Persada Inovasi Perkhidmatan Awam 
Negeri Selangor (MPIPANS) 2019.

PETALING JAYA AHMAD ISKANDAR MOHAMAD MUKHTAR
i s k a n d a r. m u k h t a r @ m b p j . g o v. my

MAJLIS BANDARAYA PETALING JAYA RAIH      
               SIJIL PENARAFAN LIMA BINTANG

Selangor muncul satu-satunya negeri yang mendapat lima bintang bagi 
semua Pihak Berkuasa Tempatan (PBT) di bawah pentadbirannya 

bagi penilaian Sistem Penarafan Bintang (SPB-PBT) tahun lalu. 

Di antara kelima-lima PBT tersebut, Majlis Bandaraya Petaling Jaya 
muncul PBT yang mendapat penarafan lima bintang dengan nilai 
markah tertinggi sebanyak 97.6 peratus.

Menurut Exco Kerajaan Tempatan, Pengangkutan Awam dan 
Pembangunan Kampung Baru Negeri Selangor, Sistem Penarafan 
Bintang di semua PBT adalah sebagai pendorong untuk meneruskan 
dan mengekalkan pencapaian yang baik dalam memberi khidmat 
kepada rakyat, pelanggan dan pemegang taruh secara keseluruhannya. 

Jumlah keseluruhan pemarkahan ini berdasarkan kepada penemuan 
amalan baik, hubungan kerja, lawatan penanda arasan, pembentangan 
kertas kerja dan inovasi yang dicipta adalah antara kriteria yang 
melayakkan Majlis Bandaraya Petaling Jaya mendapat nilaian markah 
tertinggi dalam pemilihan Sistem Penarafan Bintang (SPB).

Kriteria-kriteria yang menyumbang kepada kemenangan tersebut 
adalah:

KRITERIA PENGURUSAN 

Perancangan penjagaan keselamatan ditambah baik dalam OSHE, 
kad perubatan pesara MBPJ dan perkongsian ilmu dalam program 
“Friendship City”.

KRITERIA PERKHIDMATAN TERAS

Kawalan pemajuan 100 peratus lesen baru dikeluarkan, pelaksanaan 
pelan induk landskap pada tahun 2009-2019, pelaksanaan projek 
dalam Sistem Pemantauan Projek Online (SPPRO).

KRITERIA PENGURUSAN PELANGGAN 

Kemudahan sebarang aduan dan permasalahan yang boleh disalurkan 
atas talian (online) dan dipantau terus oleh Datuk Bandar dan 
pengurusan tertinggi.

KRITERIA PENYERTAAN KOMUNITI DAN PANDANGAN PENDUDUK

Mempunyai program Pasukan Keselamatan Kejiranan Petaling Jaya 
(PKKPJ) dan pelaksanaan “Program Agro Box”.

Datuk Bandar, Dato’ Mohd Sayuthi Bakar, bergambar bersama-sama YB Tuan Ng Sze Han, Exco Kerajaan Tempatan, Pengangkutan Awam dan Pembangunan Kampung Baru Negeri Selangor.

PETALING JAYA H A S B U L L A H  J U YA H I R
hasbullah.juyahir@mbpj.gov.my 

KEMPEN BAYARAN KOMPAUN

04 BERITA PETALING JAYA BERITA

Bersempena dengan ulang tahun Bandar Raya Petaling Jaya pada tahun ini, Majlis mengadakan kempen bayaran kompaun tertunggak dan 
kompaun semasa bagi kesalahan lalulintas sahaja yang akan berakhir pada 30 Jun 2019.

Namun, berdasarkan kepada sambutan orang awam, Majlis akan menyambung kempen bayaran kompaun ini sehingga 31 Ogos 2019 bersempena 
dengan bulan kemerdekaan selain memberi peluang dan ruang kepada orang awam untuk membuat bayaran bagi kompaun- kompaun tertunggak 
dengan kadar yang minimum.

Untuk semakan kompaun, orang awam boleh hadir ke tingkat 2 Menara MBPJ, memuat turun aplikasi pintar Smart PJ Enforcement atau 
menghubungi talian 03 7958 8085 sambungan 125/126.

PETALING JAYA

KELANA JAYA, 6 JULAI - Majlis Bandaraya Petaling Jaya (MBPJ) 
telah mengadakan Hari Bertemu Pelanggan bermula pada jam 

10.00 pagi hingga 4.00 petang di Giant Hypermarket, Kelana Jaya.

Program Hari Bertemu Pelanggan ini merupakan komitmen MBPJ 
dalam menyediakan landasan kepada masyarakat khususnya kepada 
penduduk Petaling Jaya untuk bertemu dengan pihak pengurusan 
Majlis bagi menyalurkan dan memberi maklum balas berkaitan aduan.

Untuk makluman, program Hari Bertemu Pelanggan ini juga  dianjurkan 
pada setiap hari Jumaat (minggu pertama setiap bulan) bertempat di 
ibu pejabat Majlis Bandaraya Petaling Jaya.

ABDUL HAKIM KHAIRUDDIN
a b d u l h a k i m @ m b p j . g o v. my 

HARI BERTEMU PELANGGAN
PETALING JAYA H A S B U L L A H  J U YA H I R

hasbullah.juyahir@mbpj.gov.my 

PKKPJ DAN KEMPEN MEMBUDAYAKAN KOMUNITI 3R
PETALING JAYA

JALAN YONG SHOOK LIN, 11 JULAI – MBPJ telah mengadakan 
majlis penyampaian sumbangan Program Keselamatan Kejiranan 

Petaling Jaya dan Kempen Membudayakan Komuniti 3R bertempat di 
Dewan Banquet MBPJ.

Menerusi program ini, MBPJ telah menyediakan inisiatif khas dengan 
pemberian sebanyak RM 6,000.00 kepada persatuan penduduk, rukun 
tetangga dan badan pengurusan bersama (JMB) yang bergiat aktif 
dalam menjalankan pelbagai aktiviti keselamatan di kawasan kejiranan 
di Petaling Jaya.

Majlis turut memberi pengiktirafan kepada 3 komuniti iaitu KRT Seksyen 
1B, KRT SS 2B dan Persatuan Penduduk Ara Impian, Ara Damansara 
di atas komitmen tinggi serta penglibatan mereka menjayakan program-
program rondaan dan taklimat keselamatan.

Dalam pada itu, Majlis turut melancarkan program Jalinan Kasih 3R PJ 
Kita. Program ini bertujuan untuk membudayakan amalan 3R dalam 
kalangan penduduk disamping memberi bantuan kepada golongan B40 

yang kurang berkemampuan terutamanya ketika menyambut sambutan 
perayaan. 

MUHAMED AZMI YUSOFF
a z m i y u s o f f @ m b p j . g o v. my 

PRESTASI PELABURAN DI NEGERI SELANGOR      
        SEPANJANG TAHUN 2018PETALING JAYA

Negeri Selangor dengan keluasan seluas 8,104 kilometer persegi 
adalah merupakan sebuah Negeri yang sedang giat dan terus 

membangun dengan pesatnya sehingga ke hari ini. Pewujudan 
dasar-dasar Kerajaan yang mesra pelabur oleh Kerajaan Malaysia 
dan Kerajaan Negeri Selangor selain dipacu oleh perkembangan 
ekonomi yang kukuh dan rancak adalah merupakan faktor utama yang 
menyumbang kepada kepesatan pembangunan di Malaysia amnya dan 
Negeri Selangor khasnya. Pelbagai sektor turut memainkan peranan 
penting di dalam memacu perkembangan ekonomi di Negeri Selangor, 
khasnya sektor perkhidmatan dan perindustrian yang dilihat sebagai 
antara penyumbang utama kepada perkembangan ekonomi di Negeri 
ini.

Hal ini dibuktikan melalui data terkini yang dikeluarkan oleh pihak 
Lembaga Pembangunan Pelaburan Malaysia (MIDA) yang menunjukkan 
bahawa sepanjang tahun 2018, jumlah Nilai Pelaburan Keseluruhan 
yang diluluskan bagi sektor perindustrian telah mencatatkan peningkatan 
kepada RM 87.3 bilion berbanding tahun sebelumnya. Hal ini adalah 
berdasarkan kepada faktor pemulihan ekonomi dunia yang dilihat sedikit 
sebanyak berjaya mengembalikan semula keyakinan pelabur untuk 
melabur di Malaysia sekali gus meningkatkan jumlah nilai pelaburan 
keseluruhan yang masuk ke Malaysia. Daripada jumlah ini, Negeri 
Johor menduduki tempat pertama dengan penerimaan Nilai Pelaburan 
sebanyak RM 30.5 bilion. Negeri Selangor pula berada ditempat kedua 
dengan Nilai Pelaburan sebanyak RM 18.9 bilion yang merangkumi 241 

projek. Ini diikuti oleh Negeri Sarawak yang mencatatkan Nilai Pelaburan 
sebanyak RM 8.6 bilion dan Negeri Pahang ditempat keempat dengan 
Nilai Pelaburan sebanyak RM 8.0 bilion. Daripada jumlah tersebut, 721 
projek perindustrian telah diluluskan secara keseluruhan yang diwakili 
oleh RM 29.3 bilion Pelaburan Tempatan dan RM 58.0 bilion Pelaburan 
Asing. 

Oleh yang demikian, bolehlah disimpulkan bahawa aktiviti pelaburan 
di Negeri Selangor khasnya dan Malaysia amnya dijangka akan terus 
mengalami pemulihan pada tahun 2019. Ini bersandarkan kepada 
peningkatan jumlah pelaburan yang masuk ke Malaysia pada tahun 
2018 berbanding tahun sebelumnya. Faktor perang ekonomi antara 
Amerika Syarikat dan China pada ketika ini turut memainkan peranan 
penting di dalam menentukan jumlah nilai pelaburan asing yang 
masuk ke dalam Negara. Ini kerana, daripada RM 58.0 bilion jumlah 
pelaburan asing yang masuk ke Malaysia pada tahun 2018, RM 19.6 
bilion daripada jumlah tersebut datangnya daripada pelabur China yang 
merupakan jumlah pelaburan tertinggi yang diterima dalam kalangan 
pelabur asing di Malaysia pada tahun 2018. Pihak Kerajaan khasnya 
perlu memberikan tumpuan khusus dan galakan kepada pelabur asing 
untuk terus melabur di Malaysia dan dalam masa yang sama tetap 
memberikan tumpuan dan galakan kepada pelabur tempatan untuk 
mengembangkan pelaburan mereka.

ABDUL HAKIM KHAIRUDDIN
a b d u l h a k i m @ m b p j . g o v. my 

MAJLIS BANDARAYA PETALING JAYA
MESRA ORANG KELAINAN UPAYA (OKU)

PETALING JAYA

Masyarakat sentiasa mengharapkan perkhidmatan terbaik daripada 
pentadbiran Majlis. Walaupun terdapat kekangan dan halangan, 

Majlis akan sentiasa memastikan segala kemudahan infrastruktur 
yang ditawarkan dapat memberikan perkhidmatan yang terbaik dan 
bermanfaat kepada masyarakat termasuk kemudahan OKU. 

Sehingga kini terdapat beberapa perkhidmatan yang telah disediakan 
oleh Majlis bagi kegunaan dan kemudahan OKU di seluruh Petaling 
Jaya seperti berikut:

Tempat Letak Kereta (TLK) OKU

Berdasarkan Kajian Inventori Tempat Letak Kereta OKU di bawah 
seliaan MBPJ di Petaling Jaya, bilangan penyediaan TLK OKU di 
seluruh Petaling Jaya adalah sebanyak 245 lot yang merangkumi 
0.43% daripada keseluruhan TLK di Petaling Jaya.

Pelekat Kenderaan OKU

Majlis telah menyediakan Pelekat Kenderaan OKU sejak tahun 2012 
lagi. Penyediaan pelekat ini adalah bagi kemudahan OKU untuk 
menggunakan kemudahan TLK yang telah disediakan di seluruh 
Petaling Jaya. Pemohonan pelekat kenderaan perlu dikemukakan 
ke Jabatan Pembangunan Kemasyarakatan dan dokumen lengkap 
seperti kad OKU yang dikeluarkan oleh JKM, geran kenderaan, lesen 
pemandu serta gambar berukuran pasport pemohon perlu disertakan 
perlu dikemukakan pemohon.

Van Transit OKU

Sebayak 3 buah van transit OKU disediakan oleh Majlis bagi khidmat 
menghantar dan mengambil OKU pada setiap hari bekerja bermula 
jam 8.00 pagi sehingga 5 petang. Kapasiti OKU berkerusi roda bagi 
setiap van adalah seramai 2-3 orang mengikut saiz kerusi roda. 
Permohonan untuk menggunakan perkhidmatan ini adalah melalui 
panggilan telefon ke Jabatan Pembangunan Kemasyarakatan pada 
hari tersebut.

Kemudahan Boleh Akses Bercirikan Universal Design 
termasuk Dewan, Taman, Hab Pengangkutan

(Perhentian Bas)

Sejak tahun 2000, Majlis telah memulakan inisiatif menaik taraf dan 
menyediakan kemudahan mematuhi ciri reka bentuk sejagat bagi 
memastikan OKU dapat sama-sama menggunakan kemudahan 
yang diselia oleh Majlis. Antara kemudahan yang telah dinaik taraf 
dan disediakan termasuklah pejabat Majlis, perpustakaan, dewan, 
terminal dan perhentian bas, laluan pejalan kaki, taman-taman awam 
dan sebagainya.

PJCity Bus –
(bas bercirikan ‘universal design’ dan PJCity Bus Apps)

Perkhidmatan PJCity Bus yang telah disediakan Majlis sejak tahun 
2014 meliputi 30 buah bas diesel dan 2 buah bas elektrik. Kesemua 
bas percuma ini dilengkapi dengan ‘ramp’, ruang pengguna kerusi 
roda dengan tali pinggang keledar, logo OKU, ‘handrail’ dan setiap 
pemandu adalah terlatih untuk mengendalikan OKU. Bas juga 
ditandakan dengan ‘Pelekat OKU’ untuk kemudahan pengguna OKU. 

Sementara itu pula, PJ City Bus Apps berfungsi untuk memudahkan 
pengguna untuk mendapatkan perkhidmatan secara lebih efisien dan 
sesuai digunakan untuk semua golongan termasuk OKU. Aplikasi ini 
sangat membantu bagi OKU penglihatan merancang perjalanan kerana 
ia dibina menggunakan WCAG standard yang boleh diakses oleh 
pengguna telefon menggunakan sistem audio.

Majlis melalui Jabatan Perancangan Pembangunan telah menyediakan 
dan merangka Pelan Induk Reka bentuk Sejagat Petaling Jaya 2030 
sebagai panduan pelaksanaan keperluan OKU bagi jangka masa 
pendek, sederhana dan panjang. Perancangan yang perlu ditambah 
baik dari semasa ke semasa termasuklah akses OKU kepada bangunan 
dan infrastruktur, taman awam dan rekreasi, pengangkutan, informasi, 
komunikasi dan teknologi maklumat, perumahan dengan reka bentuk 
sejagat serta polisi dan advokasi. 

Jabatan juga telah membuat Kajian Inventori TLK OKU di bawah seliaan 
Majlis bertujuan untuk mengenal pasti tahap penyediaan kemudahan 
TLK OKU diseluruh PJ, berdasarkan penemuan kajian, bilangan TLK 
OKU yang disediakan masih ditahap yang rendah berbanding garis 
panduan (keperluan TLK OKU adalah 2% daripada keseluruhan TLK) 
dan keadaan semasa kebanyakan TLK OKU tidak mempunyai papan 
tanda, akses yang tidak sempurna dan saiz tidak menepati spesifikasi 
garis panduan. Kajian ini akan dijadikan panduan untuk Majlis merangka 
strategi perancangan untuk penambahbaikan mengikut keutamaan. 
Majlis turut menyediakan kemudahan OKU seperti TLK OKU dan ‘ramp’ 
berdasarkan permohonan atau aduan oleh penduduk dari semasa ke 
semasa.

Selain itu, Majlis memberikan tumpuan kepada projek-projek 
pembangunan Majlis sama ada pembinaan kemudahan, infrastruktur 
dan taman awam supaya mematuhi keperluan reka bentuk sejagat 
agar kemudahan baru dan kemudahan naik taraf mempunyai akses 
dan mesra OKU. 

Majlis kerap menerima permohonan yang dimohon oleh OKU adalah 
permohonan pelekat kenderaan OKU. Sehingga kini, terdapat 
974 keping pelekat telah dikeluarkan oleh Jabatan Perancangan 
Pembangunan dan Jabatan Pembangunan Kemasyarakatan. Selain 
itu, permohonan bagi TLK OKU juga agak tinggi, dari 2017 sehingga 
2019, terdapat 20 permohonan TLK OKU telah diproses.

MUHAMED AZMI YUSOFF
a z m i y u s o f f @ m b p j . g o v. my 

Selaras dengan visi ke arah Smart 
State 2025, bagi menggalakkan lagi 

penggunaan Aplikasi Smart Selangor 
Parking oleh pengguna letak kereta, 
Kerajaan Negeri Selangor menerusi SSDU 

Innovations Sdn. Bhd. telah memperkenalkan beberapa kemudahan 
dan promosi kepada pengguna sistem SSP seperti berikut:

a. SSP kini telah boleh diguna pakai untuk pembayaran parkir 
terbuka (on-street parking) dan pembayaran kompaun di 7 kawasan 
Pihak Berkuasa Tempatan Selangor iaitu MBPJ, MPSJ, MPKj, MBSA, 
MPS, MPAJ, MPSp dan boleh juga digunakan untuk pembayaran 
parkir di kawasan DBKL.

b. Sejak SSP diperkenalkan pada bulan Julai 2018, SSP kini juga 
boleh digunakan di parkir berpagar (off-street parking) MBPJ di stesen 
LRT Paramount, Asia Jaya, Stadium Kelana Jaya dan Pusat Penjaja 
SS 22 Atria.

c. Pengguna aplikasi SSP akan menikmati tawaran promosi istimewa 
bagi tempoh sebulan bermula 9 Julai 2019 sehingga 9 Ogos 2019 
bagi setiap tambah nilai SSP seperti berikut:

 ► RM 1 tambahan kredit akan diberikan untuk setiap pembelian 
kredit dari RM 50 sehingga RM 99. 

 ► RM 3 tambahan kredit pula akan diberikan untuk setiap 
pembelian kredit RM 100. 

 ► Pas bulanan juga akan mendapat tambahan kredit mengikut 
nilai di atas.

Ilustrasi jadual promosi kredit tambahan untuk 9 Julai 2019 sehingga 9 
Ogos 2019 adalah seperti berikut:

Sistem SSP ini dilaksanakan bagi tujuan pengurusan kawalan letak 
kereta dan sebagai kemudahan kaedah alternatif bayaran caj letak 
kereta kepada pengguna awam selain menggunakan Sistem Letak 
Kereta Berkupon.

Melalui sistem SSP ini, pengguna boleh membuat tambah nilai ke 
dalam satu akaun atas talian menerusi aplikasi telefon pintar yang boleh 
digunakan untuk membayar caj letak kereta dan kompaun letak kereta.

Pengguna letak kereta diberi pilihan untuk menggunakan 2 jenis 
Kaedah bayaran letak kereta seperti berikut:

Pelaksanaan sistem ini juga tidak akan melibatkan sebarang perubahan 
kadar caj letak kereta sepertimana yang dikuatkuasakan pada masa ini.

Pembangunan modul sistem penguatkuasaan “Enforcement 
Performance Administration” (EPA) yang merupakan salah satu 
komponen utama Sistem Parkir & Kompaun Berintegrasi Negeri 
Selangor ‘Smart Selangor Parking’ (SSP) telah pun selesai dan sistem 
EPA ini sedang dalam proses pengujian di kawasan Dataran Sunway, 
Kota Damansara bermula 17 April 2018 bagi memastikan kelancaran 
aktiviti penguatkuasaan.

jadual
SMARTSELANGOR

PARKING

DAFTAR
PENGGUNA

/ MASUK
MUAT

TURUN
APLIKASI
PINTAR

TAMBAH
NILAI

KLIK
& BAYAR

Menteri Besar Incorporated

SMART
SELANGOR
PARKING

BAYARAN PARKIR DAN KOMPAUN
LETAK KERETA MENJADI LEBIH MUDAH

DENGAN SMART SELANGOR PARKING (SSP)

Aplikasi

PETALING JAYA ABDUL HAKIM KHAIRUDDIN
a b d u l h a k i m @ m b p j . g o v. my 

MBPJ DAN MABOPA ANJUR EKSPO BUKU
PETALING JAYA (PJBX) 2019

Majlis Bandaraya Petaling Jaya (MBPJ) dengan kerjasama 
Persatuan Penerbit Buku Malaysia (MABOPA) buat julung kalinya 

menganjurkan Ekspo Buku Petaling Jaya 2019 atau dikenali sebagai 
Petaling Jaya Book Expo (PJBX) 2019.

PJBX 2019 berlangsung selama enam hari mulai 30 Julai 2019 (Selasa) 
hingga 4 Ogos 2019 (Ahad) bertempat di Dewan D’Kelana, Kompleks 
Sukan Kelana Jaya. Ekspo ini dibuka mulai jam 10.00 pagi sehingga 
9.00 malam (Selasa hingga Khamis, Ahad) dan sehingga 12.00 tengah 
malam (Jumaat dan Sabtu).

Penganjuran PJBX ini bertujuan untuk menarik minat serta menyemai 
budaya membaca  dalam  kalangan penduduk Petaling Jaya. 
Penganjuran ekspo ini dapat memberi ruang serta peluang kepada 
penerbit-penerbit buku terkenal tempatan terutamanya ahli-ahli 
MABOPA menampilkan buku-buku terbitan serta bahan bacaan yang 
berilmiah dan menarik secara terus kepada penduduk Petaling Jaya 
dengan harga promosi yang menarik.

Selain itu, penganjuran PJBX 2019 turut dipenuhi pengisian acara 
dan aktiviti-aktiviti menarik buat kanak-kanak, murid-murid sekolah, 
para pelajar universiti, golongan dewasa serta warga emas melalui 
persembahan dialog, perbincangan, aktiviti pembelajaran dan 
sebagainya yang berlangsung di pentas utama serta sekitar lokasi.

Penganjuran program juga selaras dengan aspirasi Petaling Jaya yang 
dianugerahkan sebagai Bandar Pembelajaran 2019 oleh Pertubuhan 
Pendidikan, Sains Dan Kebudayaan Pertubuhan Bangsa-Bangsa 
Bersatu (UNESCO). Untuk makluman pada 31 Januari 2019, Petaling 
Jaya telah dinobatkan antara 10 bandar di dunia yang telah menerima 
pengiktirafan sebagai Bandar Pembelajaran 2019. Anugerah ini telah 
diberikan oleh (UNESCO) di atas pelbagai pencapaian cemerlang dan 
inisiatif yang telah diusahakan oleh Majlis khususnya di dalam bidang 
pendidikan. 

Selain Petaling Jaya, bandar raya lain yang turut diberi anugerah ini 
ialah Aswan (Mesir), Chengdu (China), Heraklion (Greece), Ibadan 
(Nigeria), Madellin (Columbia), Melitopol (Ukraine), Santiago (Mexico), 
Seodaemum (Korea Selatan) Dan Sonderborg (Denmark).

Antara yang menarik di PJBX 2019 ialah kemunculan maskot-maskot 
Didi & Friends serta Omar & Hana, sesi ‘Sembang Kopi Learning City’, 
sesi bercerita, bacaan sajak, pertandingan mewarna, aktiviti kraftangan 
serta aktiviti-aktiviti yang dianjurkan oleh Perpustakaan Negara 
Malaysia - Malaysian Board on Books for Young People (MBBY).

Sebanyak 30 penerbit yang terdiri daripada ahli-ahli MABOPA telah 
mengesahkan penyertaan mereka untuk menjual buku-buku mereka 
dengan harga potongan sehingga 80%. Antara penerbit-penerbit 
tersebut adalah Dewan Bahasa dan Pustaka, Sasbadi, Pelangi, 
Karangkraf, PTS, Al-Ameen Serve, Buku Fixi, Lejen Press, Dubook 
Press, Ana Muslim, Must Read, Galeri Ilmu, UUM Press, dan lain-lain 
lagi.

PETALING JAYA H A S B U L L A H  J U YA H I R
hasbullah.juyahir@mbpj.gov.my 

PROGRAM MYSEL ZON 17

ZIARAH PRIHATIN MAJLIS PELANCARAN K-INOVASI
NEGERI SELANGOR

DAMANSARA JAYA SS22/39 GET-TOGETHER

PJS 2, 7 JULAI 2019 - Ahli Majlis Zon 17, En. Ahmad Akhir Pawan Chik dan 
Ketua Komuniti Kaum India Petaling Utama telah menganjurkan program 
MySel Negeri Selangor bagi memberi khidmat nasihat dan bantuan berkaitan 
pendaftaran dokumen pengenalan diri kepada penduduk yang menghadapi 
masalah berkenaan. 

TAMAN MAJU JAYA, 14 JULAI 2019 – Sebanyak 6 keluarga daripada golongan 
asnaf, ibu tunggal dan warga emas yang terpilih telah menerima sumbangan 
semasa program ziarah prihatin anjuran Ahli Majlis Zon 18, YM Raja Fairuz Raja 
Mazlan. 

PJS 1, 7 JULAI 2019 - Exco Kerajaan Negeri Selangor, YB Pn. Hjh. Haniza 
Mohamed Talha telah merasmikan Majlis Pelancaran K-Inovasi Peringkat 
Negeri Selangor di Pangsapuri Desa Sepakat PJS 1. Program ini untuk 
memupuk amalan kitar semula dalam kalangan penduduk.

DAMANSARA JAYA, 20 JULAI 2019 – Ahli Dewan Negeri Bandar Utama, 
YB Pn. Jamaliah Jamaluddin dan Ahli Majlis Zon 5, Cik Quratulain Atiqah 
Norzahirul Anuar mendekati penduduk untuk mengeratkan silaturahim 
serta bertukar informasi. Turut berlangsung sesi taklimat berkenaan wabak 
denggi yang telah disampaikan wakil daripada Unit Kawalan Vektor, Jabatan 
Perkhidmatan Kesihatan dan Persekitaran MBPJ. 

TURUN PADANG TINJAU MASALAH PENDUDUK

PJU 3, 12 JULAI - Ahli Majlis Zon 4, En. Anwar Nekhan bersama jabatan 
teknikal MBPJ telah turun padang meninjau aduan penduduk berkenaan 
dengan kerosakan infrastruktur dan pencemaran bunyi yang berlaku dalam 
kawasan pentadbiran beliau. Lawatan ini untuk mendapatkan gambaran 
yang lebih jelas dan seterusnya merangka tindakan pembaikan.

LAWATAN MPP ZON 22 KE I-PLAY PARK PEMERIKSAAN PEMBIAKAN NYAMUK AEDES

TAMAN DATO’ HARUN, 21 JULAI 2019 - Ahli Majlis Zon 18, YM Raja Fairuz 
Raja Mazlan dan Unit Kawalan Vektor, Jabatan Perkhidmatan Kesihatan 
dan Persekitaran MBPJ serta KDEB Waste Management dengan kerjasama 
pasukan SEDAR PJS 2 Taman Dato’ Harun telah mengadakan operasi 
pemeriksaan tempat pembiakan nyamuk aedes dari rumah ke rumah untuk 
mengawal penularan demam denggi di zon 18.

PROJEK PEMULIHAN KG. CHEMPAKA

DAMANSARA DAMAI, 21 JULAI 2019 - Lawatan sambil belajar anjuran Ahli 
Majlis Zon 22, Pn. Rahibah Che Omar yang disertai wakil MPP Zon 22 dan 
pelajar-pelajar Lincoln University College ke i-Play Park Damansara Damai 
telah diadakan untuk mendedahkan peserta kepada alam sekitar. Peserta 
berpeluang mempelajari berkenaan tumbuh-tumbuhan, cara-cara membuat 
baja kompos dan eco enzyme.

KG. CHEMPAKA, 23 JUN 2019 - Ahli Majlis Zon 7, En. Leong Chee Cheng telah 
melancarkan projek pemulihan kampung warisan di Kg. Chempaka bersama 
ADN Bandar Utama, YB Puan Jamaliah Jamaluddin dan Majlis Pengurusan 
Komuniti Kampung Kg. Chempaka.  Projek ini bertujuan untuk memelihara 
ciri-ciri istimewa kampung baru tradisi dan juga untuk perkembangan sosial 
dan ekonomi penduduk tempatan sebagai tapak pelancongan, pendidikan dan 
warisan.

MBPJ ANJUR HARI TANPA KENDERAAN

Majlis Bandaraya Petaling Jaya (MBPJ) meneruskan lagi usaha untuk 
menjadikan Petaling Jaya sebagai bandar raya hijau dan mampan 

melalui program Hari Tanpa Kenderaan #ceriabersamakeluarga, yang  
diadakan di Taman Tasik Bandaran Kelana Jaya pada 14 Julai 2019 
(Ahad) lalu.

Penganjuran program itu merupakan usaha MBPJ untuk  menjadikan 
Petaling Jaya sebagai bandar raya hijau dan mampan di samping 
mengajak penduduk tempatan untuk bersama-sama memelihara dan 
memulihara tenaga dan sumber bagi mengurangkan penggunaan 
kenderaan agar dapat mengawal kadar pencemaran udara di bandar. 

Selain itu, penganjuran program edisi kedua bagi tahun 2019 ini 
merupakan sebahagian inisiatif Majlis untuk menggalakkan usaha 
penggunaan pengangkutan awam di samping menggalakkan 
masyarakat menukar mod perjalanan daripada kenderaan bermotor 
kepada green active transportation seperti berbasikal dan berjalan kaki.

Untuk makluman, program Hari Tanpa Kenderaan atau dikenali sebagai 
PJ Car Free Day telah diperkenalkan sejak tahun 2013. Program ini 
juga diadakan sebagai inisiatif Local Agenda 21 Petaling Jaya untuk 
mencapai matlamat bandar raya berkarbon rendah iaitu Low Carbon 
Cities Framework (LCCT). 

Pelbagai aktiviti menarik telah diadakan antaranya ialah PJ Smart Ride, 
Family Fun Run, Pertandingan E-Sport (E-Games Belia), pertandingan 
Beyblade Battle, Football Kids Challenge, pertandingan permainan 

tradisional, pertandingan mewarna, santai budaya, dan pelbagai lagi 
aktiviti menarik sesuai untuk seisi keluarga.

Majlis berharap menerusi program ini, masyarakat akan terus 
menyokong usaha ini dalam merealisasikan matlamat  untuk menjadikan 
Petaling Jaya sebagai  bandar raya berkarbon rendah, hijau dan bebas 
halangan.

PETALING JAYA # C E R I A B E R S A M A K E L U A R G AH A S B U L L A H  J U YA H I R
hasbullah.juyahir@mbpj.gov.my 

PROJEK
KARUNG KITAR
BANTU NASIB
GOLONGAN
MISKIN BANDAR

Berita Penuh MS. 10

Projek Karung Kitar 
dijayakan Majlis Bandaraya 
Petaling Jaya (MBPJ) 
mencapai sasaran bagi 
mengurangkan bahan 
buangan seterusnya 
membantu golongan sasar 
meningkatkan ekonomi. 

Majlis Bandaraya Petaling Jaya smartpjpjkitawww.mbpj.gov.my pjcitycouncil

PETALING JAYA
BERITA Misi Perkhidmatan Pelanggan

KUALITI KEUTAMAAN KAMI 

Mesra, Cepat & Tepat

: 03-7956 3544 samb. 203 / 205 / 206 : 03-7958 2695 : media@mbpj.gov.my PERCUMABIL.  7/2019

PETALING JAYA

SHAH ALAM, 26 Julai – Majlis Bandaraya Petaling Jaya (MBPJ) 
berjaya merangkul lima pingat emas dalam acara tenis, dart, boling 

wanita, futsal wanita dan sepak takraw Karnival Sukan Badan Berkanun 
(Sukanun) 2019 berlangsung dari 19 Julai yang lalu diadakan di Universiti 
Teknologi Mara (UiTM). 
 
MBPJ turut berjaya meraih tiga pingat perak dalam acara boling lelaki, 
badminton dan bola jaring. Sukanun 2019 mempertandingkan 23 acara 
dengan melibatkan penyertaan lebih 5,000 atlet dan pegawai.

Sekali gus, MBPJ berjaya dinobatkan sebagai juara keseluruhan bagi 
Sukanun 2019. 

MAJLIS BANDARAYA PETALING JAYA

JUARA SUKANUN 2019

MOHAMAD SHAH BADLISHAH
m o h a m m a d s h a h @ m b p j . g o v. my 

